
:

Daga Sahlu ɗan Mu'azu ɗan Anas daga babansa ya ce: Manzon Allah - tsira da amincin
Allah su tabbata agare shi - ya ce: "Wanda ya ci abin ci sai ya ce: Godiya ta tabbata ga
Allah wanda Ya ciyar da ni wannan kuma Ya azirtani shi ba tare da wata dabara daga

gareni ko ƙarfi ba, za'a gafarta masa abinda ya gabata daga zunubinsa".
[Hasan ne]

Annabi - tsira da amincin Allah su tabbata agare shi - yana kwaɗaitar da wanda ya ci wani
abinci da ya godewa Allah, babu wani iko gareni a samun abinci, ko a cinsa sai ga Allah -
Maɗaukakin sarki - da kuma taimakonSa, Sannan tsira da amincin Allah su tabbata agare shi
ya yi wa wanda ya faɗi hakan bushara da cewa shi ya cancanci gafarar Allah gare shi a
abinda ya shuɗe daga zunubansa ƙananu.

